
1.8. Galicia

(Primer semestre de 2009)

Alba Nogueira Lpez*

A deconstruccion da andamiaxe legal do galego

1. Introduccién

A celebraci6n de elecciéns autonémicas o 1 de marzo, cunha forte polarizacién
do discurso ao redor da lingua, marca un primeiro semestre de 2009 caracte-
rizado polas primeiras medidas do novo goberno do PP. E este un semestre
curto en decisiéns pero intenso no alcance das medidas adoptadas que indican
unha clara vontade de deconstruccién do xa de por si escaso acervo normativo
de proteccién do galego.

Aos anuncios e primeiros pasos para derrogar a normativa de uso do galego no
ensino que garante que un minimo 50% das materias se impartiran en galego,
Gnese a modificacién pola via de urxencia da Lei de Funcién Puablica para su-
primir a necesidade de acreditacién obrigatoria do cofiecemento do galego coa
realizacién de cando menos unha proba en galego no acceso ao emprego puibli-
co. Estas decisiéns van acompafiadas dun alto nivel de conflictividade social,
cunha acentuada cobertura medidtica de grupos, pouco significativos en canto
a representatividade, contrarios ao galego que fixan o discurso do PP, e unha
resposta contundente dun amplo abano de asociaciéns, secundada con diversa
intensidade polos dous partidos da oposicion, a través de manifestacions e da
denuncia civica das medidas adoptadas.

2. As normas con rango de lei: a modificacién de Lei da Funcién
Pablica de Galicia

Tan s6 un mes despois de tomar posesién o novo goberno galego do Partido
Popular impulsou unha modificacién pola via de urxencia da Lei de Funcién
Publica de Galicia. Esta modificacién, que non aborda non obstante a adapta-
cién pendente ao novo Estatuto Bédsico do Empregado Publico, tifia como
Gnico obxecto a supresién da previsién que introducira a maiorfa parlamenta-
ria anterior (PSOE-BNG) de que no acceso ao emprego publico se acreditara

mediante a realizacién de cando menos unha proba en galego o cofiecemento
da lingua propia de Galicia.

A nova Les 2/2009, do 23 de xuito, de modificacion do texto refundido da Lei da
Juncidon piblica de Galicia, aprobado polo Decreto lexislativo 1/2008, do 13 de mar-
zo' regresa ao “status quo” anterior no que a citada proba podia ser substituida
pola acreditacién documental de cofiecemento de galego (diplomas de cur-
s0s...). No caso de que os aspirantes ao emprego piblico non poidan acreditar
os coflecementos de galego deberdn realizar unha proba de galego dentro do
proceso selectivo. O cambio que se introducira na Lei de Funcién Pablica polo
anterior goberno fixaba a necesidade de realizar unha proba do proceso selec-
tivo en galego. Isto é unha proba sobre contidos que permitia avaliar a adecuacién
dos cofiecementos de galego relacionados co posto de traballo que se fa ocupar
na Administracién.

«Artigo 35°. A Administracién garantird
os dereitos constitucionais e lingiiisticos
das cidadds e dos cidadédns galegos, tanto
respecto do galego, como lingua propia de
Galicia, coma do casteldn, lingua oficial en
Galicia. Para lle dar cumprimento 4 nor-
malizacién do idioma galego na Adminis-
tracién publica de Galicia e para garantir o
dereito das administradas e dos admin-
istrados ao uso do galego nas relaciéns coa
Administracién publica no dmbito da
comunidade auténoma, e a promocién do
uso normal do galego por parte dos poderes
publicos de Galicia, que determina o artigo

6.3° da Lei de normalizacién lingiifstica,
nas probas selectivas que se realicen para o
acceso ds prazas da Administracién da
Comunidade Auténoma de Galicia e das
entidades locais de Galicia incluirase un
exame de galego, agds para aqueles que
acrediten o cofiecemento da lingua galega
conforme a normativa vixente. As bases das
convocatorias dos procesos selectivos esta-
blecerdn o cardcter e a valoracion deste ex-
ame. Todo isto sen prexuizo daquelas pro-
bas que tefian que realizarse en galego para
aquelas prazas que requiran un especial
cofiecemento da lingua galega.»

Hai que facer mencién tamén, tanto na redaccién do artigo modificado como
na exposicién de motivos, aos argumentos falaces que sirven de xustificacién
do cambio realizado. Estes argumentos, moi presentes no discurso dos tltimos
tempos contra as linguas cooficiais co casteldn, pretenden asimilar a liberdade
de eleccién de lingua dos administrados aos futuros empregados publicos.
Mesmo a disposicién transitoria Gnica o explicita con esa mesma diccién ao
regular a aplicacién retroactiva desta nova regulacién aos procesos selectivos

xa iniciados.

1. DOG de 24 de xufio <http://www.xunta.es/dog/Dog2009.nsf/0e5fb445f3681a75¢1257251004b
10d7/ba7ce72fcc1b389fc12575de006e5d43/$FILE/12200D001P006.PDF>

«Disposicidn transitoria

Unica.— A liberdade de eleccién de lingua
galega e de lingua casteld nas probas selec-
tivas seralles aplicable a todos os procesos

selectivos da Comunidade Auténoma de
Galicia en curso, e que ainda non estean
finalizados, respecto daqueles exercicios
non realizados.»

En efecto, resulta totalmente discutible argumentar que os aspirantes ao em-
prego publico son cidaddns con plenitude de dereitos lingiifsticos dado que
as probas que realizan son, como estableceu o TC, instrumentos para valorar
o mérito e capacidade para o desempefio dos postos de traballo. Por tanto a
acreditacién mediante probas especificas en galego dos cofiecementos lin-
glifsticos relacionados co posto que van desenvolver non é mdis que unha
forma de verificacién do mérito e capacidade daqueles que van ser os garantes
dos dereitos lingiifsticos da cidadanfa. Esta acreditacién poderia facerse me-
diante a acreditacién de méritos externos (cursos, diplomas...) como establece
o novo art.35 da LFPG pero, en absoluto, existe unha igualdade de dereitos
dos administrados en sentido lato e dos aspirantes nun proceso selectivo.
Precisamente o cambio que realizara o Parlamento na anterior lexislatura
estaba motivado pola conviccién de que os actuais sistemas de acreditacién
previa de cofiecementos lingiiisticos avalian competencias lingiiisticas xené-
ricas e non cofiecementos especializados adaptados aos postos de traballo da
Administracién.

A Exposicién de motivos con alusiéns a liberdade, 4 unidade territorial do Es-
tado e mobilidade dos cidaddns, mesturada coa garantfa dos dereitos dos cida-
déns, € indicativa da filosoffa que preside o cambio normativo experimentado.

«Asi mesmo, hai que posibilitar que a mo-  dan menoscabar o exercicio dese dereito.

bilidade das cidadds e dos cidaddns por  Por tanto, a Administracién debe garantir

todo o territorio nacional non se vexa limi-  os dereitos lingiifsticos das administradas e

tada nin menoscabada por barreiras lin-
giifsticas de ningin tipo.

O que debe primar € o absoluto respecto 4
hora de que as cidadds e os cidaddns elixan
con liberdade a lingua na que se queren ex-
presar, sen que esixencias do poder piblico,
en calquera direccién que se realicen, poi-

dos administrados, pero tanto respecto do
idioma galego como do idioma casteldn,
para o que a Administracién debe arbitrar
mecanismos que lle permitan contar para
iso con persoal formado e competente co
fin de atender as cidadds e os cidaddns, tan-

to se utilizan o galego coma o casteldn.»

Curiosamente esta exposiciéon de motivos avanza a vontade de suprimir todo
tipo de acreditacién de cofiecemento da lingua en certos procesos selectivos
(nin documental, nin mediante probas) pero o texto da norma non regula estes
supostos. Confiemos que a Administracién non se sinta habilitada por unha

simple mencién nunha exposicién de motivos, sen previsién normativa nese
sentido, para realizar convocatorias no dmbito da saude ou servizos sociais sen
necesidade de acreditar o cofiecemento da lingua.

«Asi mesmo, en determinados corpos, es-  dade de acreditacién do cofiecemento da
calas e/ou categorfas pertencentes ao dmbi-  lingua galega, co fin de posibilitarlle unha
to sanitario, social ou outros que se estable-  axeitada prestacién dos servizos pablicos 4

zan, a consellarfa competente en materiade  cidadanfa.»
funcién puablica poderd modular a necesi-

Hai que sinalar finalmente que a aprobacién deste artigo viuse sucedida por
un seguemento efectivo das convocatorias realizadas por Administraciéns
galegas (entes locais, universidades) por parte da Xunta de Galicia esixindo
a retirada das probas de galego. En concreto o Concello de Vigo modificou
unha convocatoria xa publicada amparada na sda Ordenanza de normaliza-
cién lingiifstica (que esixfa a realizacién de probas de galego a tédolos aspi-
rantes ao emprego publico local). Logo da publicacién da convocatoria no
BOP (15 de setembro) o Concello recibiu unha carta da Direccién Xeral de
Administracién Local de Galicia na que se esixia a supresién destas probas en
base 4 nova redaccién da LFPG. A convocatoria foi modificada polo Conce-
llo. Outras Administraciéns estdn examinando o mantemento das probas de
galego con base na previsién que consta no mesmo art.35 da LFPG da reali-
zacién en galego das probas para as prazas que requiran un especial cofiece-
mento do galego. Para isto biscase introducir unha motivacién na convoca-
toria sobre as especiais necesidades de capacitacion lingiifstica dos postos de
traballo.

3. A situacidon no ensino: novo Decreto de educacion infantil e
primeiras medidas para suprimir o Decreto de uso do galego
no ensino

O segundo gran eixo de deconstruccién dos pequenos avances experimentados
na proteccién normativa do galego prodicese no dmbito do ensino.

Tamén nos momentos iniciais da lexislatura aprébase o Decrero 330/2009, do 4
de xuito, polo que se establece o curriculo da educacion infantil na Comunidade Autd-
noma de Galicia.” Este Decreto que se dita en desenvolvemento da LOE fora
adiado durante a etapa de goberno anterior por discrepancias no seo do bipar-

2. DOG de 23 de xufio <http://www.xunta.es/dog/Dog2009.nst/0e5tb445f3681a75¢1257251004b
10d7/6e9be97b51b7d8¢8¢12575dd006742ec/$FILE/12100D001P00S5.PDF>

tito entre as dreas de benestar social (da que dependfan as escolas infantis de 0
a 3 anos) e a de educacion (responsable de fixar o curriculum).

O novo Decreto introduce un art.13 no que se establece o tratamento das lin-
guas oficiais:

«Artigo 13°.-Tratamento das linguas oficiais. ~ lingua do contorno e coidard que o alum-
Na etapa de educacién infantil o profesora-  nado adquira de forma oral e escrita o cofie-
do usard na aula a lingua materna predomi-  cemento da outra lingua oficial de Galicia,

nante entre o alumnado, terd en conta a  dentro dos limites propios desta etapa.»

Este artigo sup6n un retroceso con respecto ao establecido con cardcter xeral
no Decreto 124/2007, do 28 de xufio, polo que se regula o uso e a promocién
do galego no sistema educativo, aplicable ao conxunto de ensinanzas regula-
das pola LOE.?> O cambio substancial que introduce este artigo na regulacién
do uso do galego na etapa de educacién infantil (0-6) é a supresién dun pari-
grafo que garantfa que mesmo nos entornos casteldn falantes habfa que com-
patibilizar a atencién aos nenos na lingua materna predominante coa garantia
de que o uso do galego serfa como minimo igual que o do casteldn. Ademdis
establecfase que a adquisicién da lecto-escritura debfa facerse tomando ao ga-
lego como lingua de base para a aprendizaxe.

A supresion destas ddas menciéns supén unha clara regresiéon en entornos
casteldn falantes (fundamentalmente urbanos), nos que se pode dar o caso de
que o galego desapareza absolutamente das aulas de educacién infantil e, nese
caso, se incumplan os obxectivos da LOE (art.2) de adquisicién das competen-

cias de cada nivel nos territorios con dias linguas oficiais.

De forma paralela 4 aprobacién deste novo Decreto a Xunta de Galicia deu os
primeiros pasos para derrogar o Decreto de uso do galego no ensino. Ante a
imposibilidade de proceder a unha nova regulacién que fora aplicable ao curso
09/10 —debido a cuestiéns como a lingua na que deberdn estar libros de tex-

3. Un comentario aos cambios que introduce este Decreto pode verse en NOGUEIRA LOPEZ, A.,
«Crénica lexislativa. Galicia», Revista de Llengua i Dret, nam. 49/2008, p. 280 e ss. O artigo referen-
te 4 educacion infantil neste Decreto establecfa: «Artigo 7°. Educacién infantil. 1. Na etapa de edu-
cacién infantil, o profesorado usard na clase a lingua materna predominante entre o alumnado, terd
en conta a lingua do contorno e coidard de que o alumnado adquira, de forma oral e escrita, o cofie-
cemento da outra lingua oficial de Galicia, dentro dos limites propios da correspondente etapa ou
ciclo. No caso de contornos casteldn falantes, a utilizacién nesta etapa da lingua galega como lingua
de comunicacién e ensinanza serd, como minimo, igual 4 da lingua casteld. Fomentarase a adquisi-
ci6én progresiva da lectura e da escritura en galego, no sentido de que este se convirta no idioma base
da aprendizaxe, de xeito que o alumnado obtefia unha competencia que lle permita comunicarse
normalmente en galego co alumnado e o profesorado».

to— o goberno deu unha primeira mostra das stias intenciéns coa realizacién
dunha enquisa aos pais e nais sobre as sias preferencias lingiifsticas para o
ensino dos seus fillos. De feito no texto introductorio de cada enquisa indicd-
base que «Os resultados que se obtefian desta consulta serdn tidos en conta 4
hora de desefiar as futuras politicas lingiifsticas no dmbito da educacién non

universitaria de Galicia».

Esta enquisa, moi discutible metodoléxicamente, foi contestada amplamente
pola practica totalidade dos sindicatos de ensino, as asociaciéns de directores
de centros de ensino, a confederacién de ANPAS de centros piblicos, un am-
plo abano de asociaciéns e os partidos politicos da oposicién.?

Os motivos de contestacién vifieron dados, por unha banda, polo procedemen-
to e dmbito de consulta: sé se consultou aos pais/nais de nenos/as xa escolariza-
dos; as enquisas foron enviadas aos domicilios e recollidas sen control externo
ds direcciéns dos centros o que suscitou dibidas polos desiguais resultados de
participacién nos centros de ensino publico e privado; envidronse na Gltima
semana de curso polo que houbo dificultades de reparto e; houbo directrices
expresas para que as direcciéns dos centros impedisen calquera acto informativo
sobre as consecuencias da enquisa ou o cofiecemento das linguas por parte das
ANPAS, os equipos de normalizacién lingiifstica ou os sindicatos de ensino.’

Por outra banda, o contido da enquisa era revelador dun amplo descofiece-
mento do mundo do ensino obligatorio (ex. Con preguntas sobre a lingua de

4. O documento conxunto asinado por un variado abano de colectivos representativos da préctica
totalidade do sector da educacién pode consultarse en http://www.nova-escola-galega.org/almacen/
documentos/Posicién%20unitaria.pdf.

5. Na instruccién aos directores sobre o desenvolvemento do proceso a Consellerfa establecia: «2°.
Non se permite facer campaifia a favor ou en contra de calquera das opciéns. Si se pode apoiar a par-
ticipacién». A Consellarfa fixo unha forte campafia medidtica, por primeira vez usando o idioma
casteldn, en relacién coa enquisa. Posteriormente remitiu aos centros unha Circular sen sinatura (11
de xufio) na que se establecia: «Estimado/a Director/a. Le adjunto el modelo de justificante de recibo en rela-
cion a la consulta a las familias sobre la utilizacion de las lenguas en la enseianza no universitaria de Galicia.
Aprovecho para recordarle que la Direccion del centro es la responsable del normal desarrollo del proceso de rea-
lizacion de la consulta y en consecuencia deberd probibir todas las acciones o actos, tanto a favor como en
contra del mismo, manteniendo informada en todo momento a la Inspeccion Educativa. Conselleria de Educaciin
e Ordenacion Universitaria». A CIG-Ensino (central sindical maioritaria neste 4ambito) solicitou a sus-
pension cautelar desta circular que estaba impedindo o reparto de cartas aos pais e, mesmo, a fixacién
nos taboleiros de informacién. O Tribunal Superior de Xustiza de Galicia ditou un Auto interpreta-
tivo da Circular indicando que tan s6 se podia prohibir «zodo acto que entraiie impedimento o coaccion en
relacion con el desarrollo del proceso de realizacion de la misma que entorpezca, obstaculice o dificulte que la
misma se lleve a cabo» e «no el ejercicio de los derechos fundamentales a la libertad de expresion e informaciin,
de reunion, de asociacion y libertad sindical, los cuales se pueden ejercer sin restriccion derivada de aguella ins-
truccion».

imparticién de “materias troncais”), da vontade de conseguir uns resultados o
suficientemente inconcretos para amparar un cambio normativo e dun intento
de reducir o 50% como minimo de materias impartidas en galego co argu-
mento de aumentar a presenza do inglés.

Con modulaciéns no tipo de preguntas para cada nivel de ensino o cuestiona-
rio preguntaba bdsicamente:

«1. En que lingua(s) preferiria que o seu  riais diddcticos do seu fillo/a?

fillo/a cursase as materias troncais ? 3. En que lingua(s) preferiria que o seu
2. En que lingua(s) preferiria que estivesen  fillo/a realizase as probas orais e escritas?»
escritos os libros de texto e os outros mate-

As respostas posibles a estas preguntas eran: «Todas en galego; A maiorfa en
galego; unhas en galego e outras en casteldn; Todas en casteldn; A maioria en
casteldn». Ademais inclufase unha pregunta sobre o uso do inglés: «4. Esté de

acordo con que se impartan materias en inglés?»

Os resultados da enquisa foron tratados en segredo sen observadores externos
e comunicados mdis dun mes despois da sda realizacién xusto antes de come-
zar o mes de agosto.® Os resultados mostran un alto nivel de participacién en
educacién infantil e primaria (sobre o 70%) e unha escasa participacién en
secundaria e formacién profesional (sobre 0 33%). Se ben a Consellerfa reco-
fleceu que os datos de participacién mostraban diferencias significativas entre
os centros publicos e privados, estes datos non se publicaron desglosados, nin
se ofreceron en sé parlamentar a preguntas dos grupos da oposicién. Facendo
un resumo global pédese afirmar que a maior parte dos consultados optan
maioritariamente por un ensino en galego é casteldn, figurando como segunda
opcidén o ensino en casteldn. Ten tamén un amplo respaldo a oferta de materias
en inglés. Cabe sinalar que na educacién infantil é moi maioritaria a opcién
bilingiie para a ensinanza da lecto-escritura e que na formacién profesional
descende o respaldo 4 opcién monolingtie en casteldn. Tamén no ensino secun-
dario e profesional é menor o respaldo 4s materias en inglés.

Logo da celebracién da consulta o goberno realizou toda unha serie de decla-
raciéns contraditorias sobre se estes resultados podfan conducir a unha segre-
gacién nas aulas por razén de lingua (algo que veda a Lei de Normalizacién
Lingiiistica) tal e como demandaban os grupuisculos pro-monolingiiismo. Ta-

6. Os resultados segundo se resumen por parte de Secretaria Xeral de Politica Lingiiistica poden
consultarse en: http://www.nova-escola-galega.org/almacen/documentos/Resultados%20enquisa%

20familias%20310709.pdf.

mén anunciou a elaboracién dun novo Decreto de uso do galego no ensino
para finais do ano 2009.

4. Os colexios profesionais e o uso da lingua

Varias normas aproban os Estatutos de diversos colexios profesionais con prac-
ticas diversas en canto ao recofiecemento expreso de usos lingtiisticos.

Asi a Orde do 16 de decembro de 2008 pola que se aproban os estatutos do
Colexio Profesional de Delineantes e Técnicos Superiores Proxectistas de
Ourense.Santiago de Compostela (DOG de 8 de xaneiro de 2009) non contén
ningunha referencia aos usos lingiifsticos desta corporacién, cuestién que vifia
sendo habitual ao longo desa lexislatura. Tampouco incorpora esa referencia o
Decreto 323/2009, do 14 de maio, polo que se aproban os estatutos do Co-
lexio Oficial de Enxefieiros Agrénomos de Galicia (DOG de 15 de xufio).

Pola contra tanto o Decreto 304/2008, do 9 de outubro, polo que se aproban
os estatutos do Colexio Oficial de Protésicos Dentais de Galicia (DOG de 5 de
febreiro), como o Decreto 18/2009, do 21 de xaneiro, polo que se aproban os
estatutos do Colexio Profesional de Xornalistas de Galicia (DOG de 4 de fe-
breiro) introducen senllas previsiéns declarando o galego lingua propia do
respectivo colexio e, no caso dos protésicos facendo referencia aos dereitos

lingiiisticos individuais que poden exercer os que tefian relacién co colexio.

«Artigo 3°. Utilizacién da lingua propia.

O galego é a lingua propia do Colexio Ofi-
cial de Protésicos Dentais de Galicia. Cal-
quera persoa ten dereito a obter a traducién
para o casteldn dos documentos colexiais

«Artigo 5°. Lingua oficial.

A lingua propia do Colexio Profesional de
Xornalistas de Galicia é o galego, tendo en
conta a cooficialidade fixada na Constitu-
cién e no Estatuto de autonomia de Gali-

que a afecten e, se o demanda, a ser atendi-  cia.»

da nesa lingua.»

5. Axudas publicas para o galego e con condicionado lingistico

As axudas publicas para actividade especificamente en galego ou que incorpo-
ran o condicionado lingiiistico continuaron no primeiro semestre de 2009.
Hai que sinalar que as convocatorias realizadas corresponden na sia maiorfa ao
goberno sainte e que, mesmo as realizadas, polo novo goberno tifian sido pre-
paradas para a sda publicacién antes da finalizacién do mandato do anterior.
Non obstante neste semestre 0 novo goberno xa anunciou a vontade de supri-
mir axudas que vifian concedéndose a actividades no eido cultural de promo-

cién do galego (ex. Axudas 4 traduccién de obras universais ao galego ou apoio
4 Feira CulturGal de productos culturais galegos) e de abrir as axudas neste
dmbito 4 produccién en casteldn.

No grupo de axudas mdis propiamente enfocadas 4 promocién da lingua e
cultura galega atopamos a Resolucién do 2 de marzo de 2009, da Secretaria
Xeral de Politica Lingiifstica, pola que se aproban as bases que rexerdn o con-
curso publico de bolsas de estadfas para investigadores de féra da Comunidade
Auténoma de Galicia e a sta colaboracién en proxectos de investigacién no
Centro Ramdn Pifieiro para a Investigacién en Humanidades (DOG de 6 de
marzo). Estas bolsas tefien por obxecto a realizacién de proxectos concretos
sobre lingiifstica, literatura, antropoloxia e historia galegas, no Centro Ramén
Pifieiro para a Investigacién en Humanidades.

Tamén unha Resolucién do 30 de xaneiro de 2009 pola que se establecen as
bases reguladoras para a concesién de subvencidns para produciéns ou copro-
duciéns audiovisuais en lingua galega con decidido contido artistico e cultu-
ral e se convocan para o ano 2009 (DOG de 17 de febreiro).

Pola stia banda a Resolucién do 4 de febreiro de 2009 pola que se anuncia a
convocatoria para a concesién de subvenciéns de creacién audiovisual para o
desenvolvemento e promocién do talento audiovisual galego (DOG de 17 de
febreiro) contempla parcialmente a promocién de proxectos audiovisuais en
galego. Nestas axudas existen modalidades diferenciadas nas que nunhas se
establece o requisito da lingua para a obtencién da axuda e noutras non. Na
modalidade de escrita individual de guién a convocatoria non fai referencia
expresa 4 lingua, mentras que tanto nas de curtametraxe e longametraxe en
formato dixital establécese a realizacién dunha «Declaracién que especifique a
lingua orixinal de rodaxe/gravacién». De cara 4 xustificacién das axudas a con-
vocatoria establece unha obriga xeral de depédsito de exemplares en galego.

«Artigo 14°.-Xustificacién da subvencién 2. Dous exemplares do guién, curtame-
de creacién. traxe ou longametraxe definitivos en lin-
O beneficiario deberd presentar no rexistro  gua galega.»

xeral da Agadic.

Como en anos anteriores convocouse unha axuda para a dinamizacién lingiifs-
tica en centros educativos privados. A Resolucién do 22 de decembro de 2008,
da Secretaria Xeral de Politica Lingiiistica, pola que se anuncia a convocatoria
de axudas para financiar proxectos de fomento do uso do galego dos equipos
de normalizaci6én e dinamizacién lingiifstica dos centros de ensino privados de

Galicia que imparten ensinanzas regradas de niveis non universitarios, para o
ano 2009, curso escolar 2008-2009 (DOG de 5 de xaneiro). Este decreto pre-
tende reforzar a «dimensién comunicativa do galego en relacién con contextos
vivos, facilitarlle ao alumnado unha oferta educativa que o axude a percibir a
utilidade da lingua e que o capacite para o seu uso correcto e eficaz, erradican-
do especialmente o seu emprego sexista en todos os dmbitos e respectando, as{

mesmo, a situacidn sociolingiiistica en que se enmarca cada centro».

En canto ds axudas con condicionado lingiifstico publicouse a Orde do 31 de
decembro de 2008 pola que se aproban as bases reguladoras para a concesién,
en réxime de concorrencia competitiva, das subvencidns 4s asociaciéns profe-
sionais de artesdns cuxo dmbito de actuacién se desenvolva na Comunidade
Auténoma de Galicia, para o fomento do sector artesanal galego, e se procede
4 sta convocatoria para o ano 2009 (DOG de 17 de febreiro).

«Art. 5.j. Declaracién de compromiso de
utilizacién da lingua galega segundo o mo-
delo normalizado do anexo VI, de ser o
Caso.»

«Art.10. Criterios de valoracién

4. Compromiso de utilizacién da lingua

tos que proceda das actuaciéns subvencio-
nables. Este compromiso acreditarase me-
diante a presentacién, debidamente
asinado, do modelo que se inclde como
anexo VI: 5 puntos {sobre un total de 92

puntos posibles}.»

galega en todas as actuacions e nos elemen-

En idénticos termos regula a cuestién outra convocatoria para 0 mesmo sector
na Orde do 31 de decembro de 2008 pola que se establecen as bases reguladoras
para a concesién, en réxime de concorrencia competitiva, das subvenciéns aos/ds
titulares de obradoiros artesanais para actuaciéns de fomento e desenvolvemen-
to do sector artesanal galego, no dmbito da Comunidade Aut6noma de Galicia,
e se procede 4 sda convocatoria para o ano 2009 (DOG de 17 febreiro).

Tamén a Orde do 31 de decembro de 2008 pola que se aproban as bases para
a concesién de subvenciéns para adecuacién dos establecementos comerciais
ao seu contorno competitivo en desenvolvemento do Plan de renovacién e
mellora do comercio galego e se procede 4 sta convocatoria para o ano 2009
(DOG de 17 de febreiro). Nesta Orde tamén se introduce un documento de
«Declaracién de compromiso de uso da lingua galega nas relaciéns coa Admi-
nistracién» que, non obstante, non parece condicionar a valoracién da conce-

si6n da axuda.

Na Orde do 6 de febreiro de 2009 pola que se establecen as bases que rexen as
axudas para adquisicién de equipamento e actividades programadas por aso-
ciaciéns xuvenis e entidades prestadoras de servizos 4 xuventude e se procede

4 sta convocatoria (DOG de 17 de febreiro) introddcese a valoracién do galego
dentro do baremo cunha puntuacién aproximada do 15% da puntuacién nun
apartado no que tamén se puntuan outros conceptos das actividades.

A Orde do 3 de xufio de 2009 pola que se establecen as bases para a concesion,
en réxime de concorrencia competitiva, das subvenciéns correspondentes ao
Programa de promocién xeral de investigacién do Plan galego de investiga-
cién, desenvolvemento e innovacién tecnoldxica (Incite) e se procede 4 sta
convocatoria para o ano 2009 (DOG de 12 de xufio) introduce unha pequena
puntuacién no baremo para o uso do galego. O art.5.e. valora cun punto —so-
bre un total de 100— a utilizacién da lingua galega nas actividades obxecto

da axuda.

